
Spanish Ambassador calls on the State Minister for Foreign Affairs

Dhaka, 8 June:

Spanish Ambassador to Bangladesh Gabriel María Sistiaga Ochoa de Chinchetru paid a courtesy call on Shama Obaed Islam, State Minister for Foreign Affairs, at the Ministry of Foreign Affairs this morning. 

Both sides reaffirmed their commitment to advancing the mutually beneficial partnership. They discussed avenues for strengthening cooperation in trade, investment, supply chain, railway, sports, culture, education and skills development, migration, people-to-people exchange, and peace and security. Both sides also discussed about holding bilateral consultations and conducting high-level visits to add momentum to the bilateral relations.

The Ambassador congratulated Bangladesh on being elected for the Presidency of the 81st session of the United Nations General Assembly (UNGA) for the term 2026-2027. Hon’ble State Minister highlighted the importance of collaborating both in bilateral and multilateral settings and reiterated the need for stronger and sustained international attention and support to resolve the Rohingya crisis. The State Minister also sought Spain’s support at the UNGA on Bangladesh’s LDC graduation.

Both sides underscored the importance of a Free Trade Agreement (FTA) with the EU to enhance bilateral trade. The two sides further exchanged views on regional and global issues, underscoring the importance of peace, stability, and enhanced international cooperation.

Dr. Khalilur Rahman holds talks with Sergey Lavrov

Dhaka, 08 June 2026

Foreign Minister Dr. Khalilur Rahman held an official bilateral meeting with the Foreign Minister of Russian Federation Sergey Lavrov on 08 June in Moscow. The two leaders discussed the entire gamut of bilateral relations and their wider engagement and cooperation in the regional and international forums including the United Nations.  Both leaders recollected their friendship began four decades ago when they were representatives of their respective countries to the United Nations.
The Russian Foreign Minister Sergey Lavrov reiterated their vows to widen and strengthen bilateral relations with Bangladesh. He warmly congratulated Bangladesh Foreign Minister for being elected as the President of the 81st Session of the UNGA.  Foreign Minister Rahman thanked Russia for its support to his UNGA Presidency candidature.
Bangladesh Foreign Minister discussed to increase bilateral trade volume and requested Russian government for duty free quota free (DFQF) market to Bangladesh’s products and urged steps for fast-track registration process for Bangladeshi products. He requested Russia in invest in special economic zones and Hi-Tech parks in Bangladesh including in emerging sectors such as light-to-heavy engineering, food and agro-processing, petrochemicals, steel manufacturing, IT, etc.  
He further requested Russia to support Bangladesh for concluding an FTA between Bangladesh and Eurasia Economic Commission (EEC).  Currently, EEC has five members namely Russia, Belarus, Armenia, Kazakhstan and Kyrgyzstan. He sought Russian support for Bangladesh to be an official member of BRICS and SCO to which Russian Foreign Minister replied positively. 
Thanking the government of Russia for the fuel loading of the first unit of Rooppur Nuclear Power Plant, the Bangladesh Foreign Minister requested Russian Foreign Minister to extend full support in expediting the commissioning of the second unit as planned. 
The two Foreign Ministers discussed about the recruitment of more manpower from Bangladesh for safe and secure jobs. They stressed the need for an early concluding of all pending MoUs and agreements between Bangladesh and Russia including two agreements namely the readmission agreement and the human resource agreement. 
Bangladesh Foreign Minister requested for the safe repatriation of a number of Bangladeshis stranded in Russia. Foreign Minister Lavrov assured full consideration of his government of this matter. 
Both the Foreign Ministers discussed about the safe, secure, and dignified repatriation of forcibly displaced Rohingya people from Bangladesh to their homeland and Foreign Minister Lavrov indicated that the Russian government would be willing to help in finding a lasting resolution of the issue.

POLICE FORCE BEING MADE
MORE PEOPLE-FRIENDLY BY BOOSTING MORAL STAMINA
                                                                              ---HOME MINISTER

Dhaka, 8 June:

The Home Minister, Salahuddin Ahmed, has stated that the current government firmly believes in the principles of 'protecting the righteous and suppressing the wicked' as well as the policy of 'Punishment and Reward'. Guided by these principles, the government is working tirelessly to make the police force more service-oriented and people-friendly by boosting their moral stamina. He added that this process of recognizing good deeds and reprimanding misconduct will inspire every member of the police force to become more dutiful, sincere, and righteous.
The Minister made these remarks today during a press briefing following an award ceremony held at the conference room of the Ministry of Home Affairs at the Bangladesh Secretariat. The ceremony was organized to recognize the commendable contributions and achievements of police personnel in three recent sensational incidents across the country.
The Minister handed over certificates and financial awards to a total of 15 police personnel for their outstanding achievements in these three specific incidents. Each of the award-winning officers received a financial grant of Taka 20,000 from the Ministry's special fund, and 3 River Police personnel were honored with the IG Badge.
During the briefing, the Minister noted that organizing such an event in the conference room of the Ministry of Home Affairs is rare, as these medals or badges are conventionally awarded at the annual ceremonies at the Rajarbagh Police Lines or Police Headquarters. However, this special initiative was taken by the Ministry to instantly boost the morale and ethically strengthen the field-level police officers. He emphasized that this would serve as a milestone in maintaining law and order and establishing the rule of law in the country.
In response to a query from journalists, the Minister stated that the government has successfully overcome the image crisis that the police force faced after August 5. The police force is now far more people-friendly and has succeeded in gaining public trust. Citing a comparative analysis of crime statistics from 2024 and 2025, he informed that the crime rate in the country has decreased significantly during the current government’s tenure compared to previous years, showing a comprehensive improvement in the law and order situation across all categories.
Regarding a recent report by Transparency International Bangladesh (TIB), the Minister clarified that TIB is not a government agency and that they compile reports based primarily on newspaper clippings rather than conducting field-level investigations or judgments. Therefore, there is no scope to comment on the reliability of the report. He added that the Ministry of Home Affairs collects accurate crime statistics from the district level through regular and routine channels, which are completely satisfactory. Nevertheless, the Ministry treats every news report published in the media with high importance and reviews any inconsistencies if found.

Acknowledging the budgetary constraints faced by police officers in investigating cases, the Minister admitted that the current allocations for investigations or post-mortem examinations might not be entirely adequate due to national financial capacities and budget limitations. However, the Ministry is actively considering increasing government allocations in the future to expedite investigation activities, post-mortems, and police patrolling.
Responding to another question regarding action against police officers who have been absconding recently, the Home Minister made it clear that no leniency would be shown to absconding or indisciplined officers. Multiple departmental cases have already been filed against each of the discussed officers under due process, and the investigation process is in its final stage. At the same time, those facing charges under the ICT Act or the Penal Code will face trial through the courts in accordance with the prevailing laws of the land. The Minister firmly reiterated that no offender will be spared, regardless of their identity.
The three incidents brought under the awards are: the Ramisa rape and murder case under Pallabi Police Station; the heroism of the River Police at Daulatdia Ferry Ghat; and the clueless teenage girl murder case in Gajaria, Munshiganj.
(1) Ramisa Rape and Murder Case under Pallabi Police Station:
A 9-member operational team of the Mirpur Zone, including Assistant Commissioner of Police (Pallabi Zone) Md. Jahid Hossain and SI (Unarmed) Ohiduzzaman, was awarded for apprehending the accused in a very short time, completing DNA tests and post-mortem reports swiftly, recording the confessional statement under Section 164, and assisting the court in pronouncing the verdict in the shortest possible time through a successful investigation.
(2) Heroism of River Police at Daulatdia Ferry Ghat:
Three River Police officers, including SI (Unarmed) Mohammad Abujar Gifari of the Char Janajat and Kalatala River Police Outposts in Madaripur, were awarded for their extraordinary role in saving the lives of at least 50 passengers by risking their own lives to evacuate a passenger bus immediately while performing routine duties during the post-Eid-ul-Azha period at Daulatdia Ferry Ghat.
(3) Clueless Teenage Girl Murder Case in Gajaria, Munshiganj:
Three officers from PBI Munshiganj, including SI (Unarmed) Roni Debnath, were awarded for identifying the body of an unidentified teenage girl recovered from a river, unravelling the mystery behind the gang rape and murder within just one day without any initial clues by maximizing the use of modern technology, and ensuring the arrest of 4 accused persons along with their confessional statements in court under Section 164.
The event was attended, among others, by the Secretary (Routine Charge) of the Ministry of Home Affairs Dr. Ziauddin Ahmed, Inspector General of Police (IGP) Md. Ali Hossain Fakir, DMP Commissioner Mosleh Uddin Ahmed, and senior officials from the Ministry of Home Affairs and Police Headquarters.

সেক্টর স্পেসিফিক টপিক নির্ধারণ করে গবেষণা করতে হবে
                                         ---বিজ্ঞান ও প্রযুক্তি সচিব 

ঢাকা, ২৫ জ্যৈষ্ঠ (৮ জুন):
বিজ্ঞান ও প্রযুক্তি মন্ত্রণালয়ের সচিব মোঃ আনোয়ার হোসেন আজ গবেষকদের প্রতি আহ্বান জানিয়ে বলেছেন, সেক্টর স্পেসিফিক টপিক নির্ধারণ করে গবেষণা করতে হবে। তিনি বলেন, যেসব প্রজেক্টর ইম্প্যাক্ট আছে, যে গবেষণা প্রকল্পের ফলাফল আনা যাবে এরকম প্রজেক্ট নির্ধারণ করে গবেষণা করতে হবে। সেক্ষেত্রে যে পরিমাণ ফান্ড লাগবে তা সহায়তা করা হবে।
বিজ্ঞান ও প্রযুক্তি মন্ত্রণালয়ের সচিব মোঃ আনোয়ার হোসেন  আজ ঢাকায় বিজয় সরণিতে নভোথিয়েটারের সম্মেলন কক্ষে ‘২০২৪-২৫ অর্থবছরে গবেষণা ও উন্নয়ন (R&D) প্রকল্পসমূহে অনুদানপ্রাপ্ত প্রকল্প পরিচালকগণের গবেষণা কার্যক্রম অবহিতকরণ বিষয়ক সেমিনার-২০২৬ শীর্ষক অনুষ্ঠানে প্রধান অতিথির বক্তৃতায় এসব কথা বলেন।
সচিব বলেন, যে সকল সেক্টরে কম্পারেটিভ অ্যাডভান্টেজ বা তুলনামূলক সুবিধা রয়েছে সে সকল সেক্টরে গবেষণা করে তাকে ক্যাপিটালাইজ করতে হবে। গবেষণার ফলাফল জনকল্যাণে ব্যবহার করে কিভাবে উন্নয়ন ত্বরান্বিত করা যায় সেটি গবেষকদের সব সময় মনে রাখতে হবে।
সেমিনারে শিক্ষকগণের মধ্য হতে বক্তব্য রাখেন ঢাকা বিশ্ববিদ্যালয়ের জেনেটিক ইঞ্জিনিয়ারিং এবং বায়োটেকনোলজি বিভাগের অধ্যাপক ড. মোহাম্মদ নাজমুল আহসান, বিজ্ঞান ও প্রযুক্তি মন্ত্রণালয় হতে ২০২৪-২৫ অর্থবছরে R&D প্রকল্পসমূহে অনুদানপ্রাপ্ত প্রকল্প পরিচালকগণের মধ্য হতে বক্তব্য রাখেন নোয়াখালী বিজ্ঞান ও প্রযুক্তি বিশ্ববিদ্যালয়ের রসায়ন বিভাগের সহযোগী অধ্যাপক আব্দুল বাসেত, ব্যবসায়ী প্রতিনিধিদের পক্ষ হতে বক্তব্য রাখেন মাহমুদা সুলতানা, রিসার্চ পলিসি ডিপার্টমেন্ট, এপেক্স, ফুটওয়্যার লেদার গুডস, এন্ড এক্সেসরিজ এক্সপোর্টার্স। 
সেমিনারে প্রকল্প পরিচালক ও গবেষকগণের মধ্য হতে পাওয়ার পয়েন্টে গবেষণা পেপার উপস্থাপন করেন ঢাকা বিশ্ববিদ্যালয়ের উচ্চতর বিজ্ঞান গবেষণা কেন্দ্রের প্রিন্সিপাল সায়েন্টিস্ট ড.রোকেয়া বেগম, জগন্নাথ বিশ্ববিদ্যালয়ের রসায়ন বিভাগের সহযোগী অধ্যাপক ও গবেষক মোঃ ইলিয়াস, বাংলাদেশ আনবিক শক্তি কমিশন হতে গবেষক টুম্পা সাহা প্রমুখ। গবেষণাপত্র উপস্থাপন শেষে প্রশ্নোত্তর পর্বে গবেষকগণ সেমিনারে অংশগ্রহণকারীগণের বিভিন্ন প্রশ্নের উত্তর দেন।
নভোথিয়েটার, ঢাকা এর  মহাপরিচালক মোহাম্মদ মিজানুর রহমান ভূঁইয়ার সভাপতিত্বে অনুষ্ঠানে স্বাগত বক্তব্য রাখেন বিজ্ঞান ও প্রযুক্তি মন্ত্রণালয়ের যুগ্ম সচিব শেখ মুহম্মদ তৌহিদুল ইসলাম প্রমুখ।
বিজ্ঞান ও প্রযুক্তি কর্মসূচির আওতায় অর্থবছরের প্রযুক্তি উদ্ভাবন, গবেষণা ও উন্নয়নমূলক R&D প্রকল্পসমূহে চারটি গ্রুপে প্রতি বছর গবেষণার জন্য অনুদান প্রদান করা হয়। গ্রুপগুলো হচ্ছে-১) জীববিদ্যা, চিকিৎসাবিদ্যা ও পুষ্টিবিদ্যা, ২) অ্যাপ্লাইড সাইন্স এন্ড ইঞ্জিনিয়ারিং, ৩) ফিজিক্যাল সায়েন্স এবং ৪) এগ্রিকালচার ও এনভায়রনমেন্ট। ২০২৪-২৫ অর্থবছরে ৩৪৬ টি প্রকল্পের অনুকূলে ২ কোটি ৯৭ লাখ টাকার গবেষণা অনুদান প্রদান করা হয়।

তথ্যবিবরণী                                                                                                              নম্বর: ৪২৭১
সমাজসেবা কর্মকর্তাগণকে মাঠ পর্যায়ে প্রশিক্ষণলব্ধ জ্ঞান কাজে লাগাতে হবে
                                                                  ---সমাজকল্যাণ মন্ত্রী
ঢাকা, ২৫ জ্যৈষ্ঠ (৮ জুন):
সমাজকল্যাণ এবং মহিলা ও শিশু বিষয়ক মন্ত্রী আবু জাফর মোঃ জাহিদ হোসেন বলেছেন, শেখার যেমন শেষ নেই, তেমনি প্রশিক্ষণের কোনো বিকল্প নেই। তিনি বলেন, সমাজের পিছিয়ে পড়া মানুষের জীবনমান উন্নয়নে সমাজসেবা কর্মকর্তাগণকে মাঠ পর্যায়ে প্রশিক্ষণলব্ধ জ্ঞান এবং পেশাগত দক্ষতা জনগণের কল্যাণে কাজে লাগাতে হবে।
মন্ত্রী আজ রাজধানীর আগারগাঁও সমাজসেবা অধিদপ্তরে জাতীয় সমাজসেবা একাডেমি আয়োজিত সমাজসেবা অফিসারদের দু’ মাসব্যাপী ৫৭তম বুনিয়াদী প্রশিক্ষণ কোর্সের সমাপনী ও সনদপত্র বিতরণ অনুষ্ঠানে প্রধান অতিথির বক্তৃতায় এসব কথা বলেন।
মন্ত্রী বলেন, জনগণের কল্যাণে সমাজসেবা কর্মকর্তাদের কাজ করতে হবে। তিনি বলেন, আগামী অর্থবছর থেকে প্রতিটি উপজেলায় ইউনিভার্সাল ফ্যামিলি কার্ড প্রদানের জন্য  বাড়িতে বাড়িতে যেয়ে আপনাদের আইডেন্টিফাই করতে হবে। দেশের কোনো উপজেলা বাদ থাকবে না। ৪০ লক্ষ ২০ হাজার পরিবারকে ফ্যামিলি কার্ড প্রদান করা হবে। তিনি বলেন, আমরা নির্বাচনি প্রতিশ্রুতি বাস্তবায়ন করতে অঙ্গীকারবদ্ধ। তিনি বলেন, দেশের পিছিয়ে পড়া জনগোষ্ঠীর প্রতিটি ফ্যামিলির পাঁচজনের একজনকে স্বাবলম্বী করতে সরকার ফ্যামিলি কার্ড কর্মসূচি বাস্তবায়ন করবে।
পরে তিনি বুনিয়াদি প্রশিক্ষণের ৩২ জন প্রশিক্ষণার্থীদের মাঝে সনদ ও মেডেল প্রদান করেন। 
অনুষ্ঠানে সমাজ সেবা অধিদপ্তরের মহাপরিচালক শাহ মোহাম্মদ মাহবুবের সভাপতিত্বে জাতীয় সমাজসেবা একাডেমির অধ্যক্ষ আবুল ফজল মোহাম্মদ আমান উল্লাহ বক্তৃতা করেন।

তথ্যবিবরণী                                                                                                              নম্বর: ৪২৭০
শিক্ষা মন্ত্রীর সাথে চীনা রাষ্ট্রদূতের সাক্ষাৎ
ঢাকা, ২৫ জ্যৈষ্ঠ (৮ জুন):
শিক্ষা এবং প্রাথমিক ও গণশিক্ষা মন্ত্রী ড. আ ন ম এহছানুল হক মিলনের সাথে আজ মন্ত্রণালয়ে তাঁর অফিসকক্ষে চীনের রাষ্ট্রদূত ইয়াও ওয়েন (Yao Wen) এর নেতৃত্বে একটি প্রতিনিধিদল সাক্ষাৎ করেছে। এসময় প্রধানমন্ত্রীর শিক্ষা উপদেষ্টা ড. মাহ্‌দী আমিন উপস্থিত ছিলেন।  
মন্ত্রী বাংলাদেশের শিক্ষাসহ বিভিন্ন ক্ষেত্রে চীনের অব্যাহত সহযোগিতার জন্য তাঁকে ধন্যবাদ জানান। তিনি চীনা ভাষা শিক্ষা, শিক্ষক প্রশিক্ষণ, কারিগরি ও বৃত্তিমূলক শিক্ষা-প্রশিক্ষণসহ অন্যান্য সহযোগিতার ক্ষেত্র আরো বিস্তৃত করার সুযোগ রয়েছে বলে উল্লেখ করেন। 
সাক্ষাৎকালে ভবিষ্যতে দুই দেশের সম্পর্ক ও সহযোগিতার ক্ষেত্র আরো বিস্তৃত হবে বলে আশাবাদ ব্যক্ত করা হয়। প্রতিনিধিদল শিক্ষাসহ বিভিন্ন ক্ষেত্রে বাংলাদেশ সরকারের গৃহীত পদক্ষেপের ভূয়সী প্রশংসা করেন। এসময় চীনা দূতাবাসের কালচারাল কাউন্সিলর লি শাওপেং উপস্থিত ছিলেন। 
এর আগে মন্ত্রী মন্ত্রণালয়ের সভাকক্ষে সরকারি প্রাথমিক বিদ্যালয়ের শিক্ষার্থীদের বিনামূল্যে ড্রেস প্রদান কর্মসূচি কার্যকর, মান নিশ্চিতকরণ এবং প্রয়োজনীয় নীতিগত সুপারিশ প্রণয়নের লক্ষ্যে আয়োজিত সভায় অংশগ্রহণ করেন।

#
শিবলী/কামরুজ্জামান/বিবেকানন্দ/ফেরদৌস/রফিকুল/আব্বাস/২০২৬/২০০৭ ঘণ্টা

পারমাণবিক বিদ্যুতের যুগে প্রবেশের লক্ষ্যে বিদ্যুৎ ব্যবস্থাকে নিরাপদ, যুগোপযোগী
ও স্মার্ট করার নির্দেশ দিয়েছেন বিদ্যুৎ জ্বালানি ও খনিজ সম্পদ মন্ত্রী ইকবাল হাসান মাহমুদ

ঢাকা, ২৫ জ্যৈষ্ঠ (৮ জুন): 
পারমাণবিক বিদ্যুতের যুগে প্রবেশের প্রস্তুতি গ্রহণে বিদ্যমান বিদ্যুৎ ব্যবস্থাকে আরো নিরাপদ,স্মার্ট ও যুগোপযোগী করার জন্য ওয়ার্কিং পেপার তৈরির নির্দেশ দিয়েছেন বিদ্যুৎ মন্ত্রী। আজ মন্ত্রণালয়ের সভা কক্ষে বিদ্যুৎ বিভাগের অধীন সঞ্চালন ও বিতরণ সংশিষ্ট সংস্থা ও কোম্পানি সমূহের চেয়ারম্যান ও এমডিদের নিয়ে অনুষ্ঠিত পর্যালোচনা সভায় গুরুত্বপূর্ণ এ নির্দেশনা প্রদান করেন বিদ্যুৎ জ্বালানি ও খনিজ সম্পদ মন্ত্রী ইকবাল হাসান মাহমুদ। সভায় দেশের বিদ্যমান বিদ্যুৎ সঞ্চালন ও বিতরণ সক্ষমতা, দূর্বলতা, স্মার্ট গ্রীড ও পারমানবিক বিদ্যুৎ ব্যবস্থা চালু করার চ্যালেঞ্জ ও প্রয়োজনীয় প্রস্তুতি নিয়ে আলোচনা হয়।
মন্ত্রী পারমানবিক বিদ্যুতের যুগে প্রবেশের প্রারম্ভে সম্ভাব্য চ্যালেঞ্জসমূহকে শনাক্ত করে সেগুলো মোকাবেলা করার জন্য অনতিবিলম্বে প্রস্তুতি গ্রহণ করতে বলেন। বিদ্যুৎ ব্যবস্থা নিরাপদ ও যুগোপযোগী করতে ন্যাশনাল রিসার্চ সেন্টার স্থাপনের গুরুত্ব তুলে ধরে মন্ত্রী বলেন, উচ্চ প্রযুক্তি সম্পন্ন হওয়ায় পারমানবিক বিদ্যুৎ উৎপাদন শুরু হওয়ার আগেই আমাদের যথাযথ প্রস্ততি থাকতে হবে। সেই প্রস্তুতি আমরা শুরু করেছি। পিজিসিবিকে প্রয়োজনীয় স্টাডি করে কনসেপ্ট পেপার তৈরি করতে বলা হয়েছে। সেই পেপার বিদেশী কনসালটেন্ট, যাদের নিউক্লিয়ার পাওয়ার ব্যবহারের অভিজ্ঞতা আছে তাদের দিয়ে স্টাডি করানো হবে। তাদের পরামর্শ অনুযায়ী পারমানবিক বিদ্যুৎ আসার আগেই সঞ্চালন ও বিতরণ ব্যবস্থার প্রয়োজনীয় আপগ্রেডেশন করা হবে। আমাদের সর্বাত্বক চেষ্টা থাকবে যথাসময়ে সকল প্রস্তুতি সম্পন্ন করা। 
মন্ত্রি আরো বলেন, গ্যাস ভিত্তিক পাওয়ার থেকে আমরা মাল্টি পাওয়ার : কয়লা, সোলার সিস্টেমের দিকে এগিয়েছি; এখন নিউক্লিয়ার পাওয়ারের দিকে যাচ্ছি। তবে এর জন্য ট্রান্সমিশন লাইন, ডিস্ট্রিবিউশন লাইন সিনক্রোনাইজ অত্যন্ত জরুরি; কিন্ত বিগত সরকারের সময়ে তার কিছুই করা হয়নি। এগুলোকে সিনক্রোনাইজ করার জন্য যথেষ্ট কার্যকর ব্যবস্থা গড়ে তোলা হয়নি। সেটা না করলে সিস্টেম কলাপ্স করতে পারে। সেরকম দূর্ঘটনা যেন না ঘটে তার প্রস্তুতিমূলক ব্যবস্থা গ্রহন করতে সংশ্লিষ্ট সবাইকে নিয়ে  আমরা আজ মিটিং করেছি। এর জন্য আমরা একটা উপযুক্ত স্মার্ট ব্যবস্থা প্রতিষ্ঠা করানোর চেষ্টা করছি। মন্ত্রী স্মার্ট গ্রিড সিস্টেম বিষয়ে বিস্তারিত কনসেপ্ট/ওয়ার্কিং পেপার উপাস্থাপন করার জন্য পিজিসিবির প্রধান প্রকৌশলী ও সংশ্লিষ্ট কর্মকর্তাগনকে নির্দেশ দেন। অতিদ্রুত এ সংক্রান্ত কর্মপরিকল্পনা ও প্রস্তাবনা তুলে ধরা হবে বলে মন্ত্রীকে সভায় আশ্বস্ত করা হয়। মন্ত্রী বলেন, পারমানবিক বিদ্যুৎ আমাদের জন্য খুব গুরুত্বপূর্ণ। কিন্তু এটি যেহেতু খুব উচ্চ প্রযুক্তির এবং জটিল কারিগরী সিস্টেম তাই এর জন্য সর্বাত্বক প্রস্তুতি ও  সতর্কতা অবলম্বন করা জরুরি। জনগণের নিরাপত্তার দিকে সর্বোচ্চ নজর দিতে হবে। এ লক্ষেই আমরা কাজ করে যাচ্ছি। 
ইকবাল হাসান মাহমুদ জানান, বিদ্যুৎ সেক্টরে অপ্রয়োজনীয় প্রজেক্টসমূহ ইতোমধ্যে চিহ্নিত করা হয়েছে। এগুলোর পেছনে কারা দায়ী তা তদন্ত করে যথাসময়ে ব্যবস্থা গ্রহণ করা হবে। সভা শেষে মন্ত্রী বিদ্যুৎ সেক্টরের উন্নয়নে সবাইকে প্রকৃত দেশ প্রেমে উদ্বুদ্ধ হয়ে একসাথে কাজ করার আহ্বান জানান।
সভায় বিদ্যুৎ উন্নয়ন বোর্ডের চেয়ারম্যান প্রকৌশলী মোঃ রেজাউল করিম, পিজিসিবির প্রধান প্রকৌশলী মোঃ মঞ্জুরুল ইসলাম বিদ্যুতের বিদ্যমান সক্ষমতা, চ্যালেঞ্জ ও উন্নয়ন পরিকল্পনার অগ্রগতি সম্পর্কে মন্ত্রীকে অবহিত করেন। সভায় বিদ্যুৎ সচিব মিরানা মাহরুখ উপস্থিত ছিলেন।
#
আরিফ/কামরুজ্জামান/বিবেকানন্দ/মোশারফ/রফিকুল/লিখন/২০২৬/১৯৪৭ ঘণ্টা  

জেনেভায় দুই দেশের মন্ত্রীদের বৈঠক 
মরিশাসে পুনরায় চালু হতে যাচ্ছে বাংলাদেশের শ্রমবাজার

ঢাকা, ২৫ জ্যৈষ্ঠ (৮ জুন): 
মরিশাসে বন্ধ থাকা বাংলাদেশের শ্রমবাজার পুনরায় চালু হতে যাচ্ছে। সুইজারল্যান্ডের জেনেভায় অনুষ্ঠিত ১১৪তম আন্তর্জাতিক শ্রম সম্মেলন ২০২৬-এর সাইডলাইনে আজ ৮ জুন জেনেভাস্থ জাতিসংঘ কার্যালয়ের সভাকক্ষে বাংলাদেশের শ্রম ও কর্মসংস্থান এবং প্রবাসী কল্যাণ ও বৈদেশিক কর্মসংস্থান মন্ত্রী আরিফুল হক চৌধুরী এবং মরিশাসের শ্রম মন্ত্রী মুহাম্মদ রেজা কাসাম উতিম এক দ্বিপাক্ষিক বৈঠকে মিলিত হন। সৌহার্দ্যপূর্ণ এই বৈঠকে মরিশাসে বাংলাদেশি শ্রমিকদের বর্তমান অবস্থা, বন্ধ বাজার পুনরায় চালু এবং দ্বিপাক্ষিক বিভিন্ন বিষয়ে ভবিষ্যৎ করণীয় নিয়ে ফলপ্রসূ আলোচনা হয়। মরিশাসে জনবল পাঠানোর বিষয়ে দুই দেশ দ্রুত একটি সমঝোতা স্মারক (MoU) স্বাক্ষরের ব্যাপারে সম্মত হয়েছে।
​	বৈঠকের শুরুতে বাংলাদেশের শ্রম ও কর্মসংস্থান মন্ত্রী প্রধানমন্ত্রী তারেক রহমানের পক্ষ থেকে মরিশাস সরকারকে আন্তরিক শুভেচ্ছা জানান। তিনি বাংলাদেশ থেকে মরিশাসে জনশক্তি প্রেরণের লক্ষ্যে সমঝোতা স্মারক দ্রুত স্বাক্ষরের জন্য ইতিবাচক সিদ্ধান্ত নিতে মরিশাস সরকারকে অনুরোধ করেন। বাংলাদেশের দক্ষ জনশক্তির সক্ষমতা তুলে ধরে মন্ত্রী জানান, টেক্সটাইল শিল্প ছাড়াও বাংলাদেশ থেকে ডাক্তার, প্রকৌশলী, নার্স এবং একাউন্ট্যান্টসহ বিভিন্ন পেশার দক্ষ জনশক্তি মরিশাসে পাঠাতে বাংলাদেশ সরকার প্রস্তুত। বৈঠক শেষে তিনি মরিশাসের শ্রম মন্ত্রীকে বাংলাদেশ সফরের আনুষ্ঠানিক আমন্ত্রণ জানান।
​	বাংলাদেশের এই প্রস্তাবকে স্বাগত জানিয়ে মরিশাসের শ্রমমন্ত্রী বলেন, বাংলাদেশ থেকে দক্ষ জনশক্তি নেওয়ার ব্যাপারে মরিশাস সরকার অত্যন্ত আগ্রহী, বিশেষ করে দেশটির ওয়ান-স্টপ টেক্সটাইল শিল্পের জন্য প্রচুর দক্ষ কর্মী প্রয়োজন। পুনরায় শ্রমবাজার চালুর লক্ষ্যে সমঝোতা স্মারকের একটি খসড়া শীঘ্রই বাংলাদেশ সরকারের কাছে পাঠানো হবে বলে তিনি আশ্বস্ত করেন। কর্মসংস্থান সৃষ্টির পাশাপাশি বাংলাদেশের টেক্সটাইল খাতে মরিশাস সরকারের বিনিয়োগের গভীর আগ্রহের কথাও তিনি বৈঠকে প্রকাশ করেন।
দ্বিপাক্ষিক এই বৈঠকে বাংলাদেশের প্রতিনিধি দলে আরো উপস্থিত ছিলেন শ্রম ও কর্মসংস্থান মন্ত্রণালয়ের সচিব মোঃ আব্দুর রহমান তরফদার, সুইজারল্যান্ডে বাংলাদেশের রাষ্ট্রদূত ও স্থায়ী মিশনের প্রতিনিধি নাহিদা সোবহান এবং বাংলাদেশ মিশনের প্রথম সচিব মোঃ আমিনুল ইসলাম।
#

 বোরহান/কামরুজ্জামান/বিবেকানন্দ/মোশারফ/লিখন/২০২৬/১৭২১ ঘণ্টা 


তথ্যবিবরণী                                                                                                              নম্বর: ৪২৬৭
সমাজকল্যাণ মন্ত্রীর সাথে টিকা’র প্রতিনিধিদলের সাক্ষাৎ

ঢাকা, ২৫ জ্যৈষ্ঠ (৮ জুন):

সমাজকল্যাণ এবং মহিলা ও শিশু বিষয়ক মন্ত্রী আবু জাফর মোঃ জাহিদ হোসেনের সাথে আজ সচিবালয়ে তাঁর অফিস কক্ষে তুরস্কের Turkish Cooperation and Coordination Agency (TIKA)-এর ভাইস প্রেসিডেন্টে Dr.Ali Ercan এর নেতৃত্বে এক প্রতিনিধিদল সাক্ষাৎ করেন।

সাক্ষাতে উভয়পক্ষ দ্বিপাক্ষিক সম্পর্ক জোরদারকরণ; বিশেষ করে সমাজকল্যাণ, মহিলা ও শিশু উন্নয়ন খাতে টিকার সহায়তা বৃদ্ধির বিষয়ে বিস্তারিত আলোচনা করেন। মন্ত্রী টিকা’র মাধ্যমে বাংলাদেশে বাস্তবায়িত বিভিন্ন উন্নয়ন প্রকল্পের প্রশংসা করেন এবং ভবিষ্যতে স্বাস্থ্য, শিক্ষা, দক্ষতা উন্নয়ন, মহিলা ও শিশু কল্যাণমূলক প্রকল্পে আরো সহযোগিতার আশা প্রকাশ করেন। 

টিকা’র ভাইস প্রেসিডেন্ট বাংলাদেশ সরকারের সামাজিক নিরাপত্তা কর্মসূচি ও মহিলা-শিশু উন্নয়নে সরকারের অঙ্গীকারের প্রতি সন্তোষ প্রকাশ করেন এবং দু'দেশের মধ্যে ভ্রাতৃত্বপূর্ণ সম্পর্কের ভিত্তিতে আরো কার্যকর সহযোগিতা অব্যাহত রাখার আশ্বাস দেন।

এসময় সমাজকল্যাণ মন্ত্রণালয়ের ঊর্ধ্বতন কর্মকর্তারা উপস্থিত ছিলেন। 

#
রফিক/কামরুজ্জামান/ফেরদৌস/রফিকুল/আব্বাস/২০২৬/১৯০২ ঘণ্টা

সরকারি প্রাথমিকের ১ কোটি ৭ লক্ষ শিক্ষার্থীকে বিনামূল্যে
ইউনিফর্ম, স্কুল ব্যাগ, জুতা, মোজা প্রদান করবে সরকার

ঢাকা, ২৫ জ্যৈষ্ঠ (৮ জুন): 
প্রাথমিক ও গণশিক্ষা প্রতিমন্ত্রী ববি হাজ্জাজ বলেছেন, নির্বাচনি অঙ্গীকার এবং প্রধানমন্ত্রী তারেক রহমানের নির্দেশনা অনুযায়ী দেশের সরকারি প্রাথমিক বিদ্যালয়ের শিক্ষার্থীদের জন্য বিনামূল্যে স্কুল ইউনিফর্ম, ব্যাগ, জুতা, মোজা প্রদানের উদ্যোগ গ্রহণ করা হয়েছে। এ লক্ষ্যে আগামী জুলাই মাসে একটি পাইলট কর্মসূচি বাস্তবায়নের প্রস্তুতি চূড়ান্ত করা হয়েছে।
আজ বস্ত্র ও পাট মন্ত্রণালয়ের সভাকক্ষে প্রাথমিক বিদ্যালয়ের শিক্ষার্থীদের মাঝে পাইলটভিত্তিক পরিবেশবান্ধব পাটজাত স্কুল ব্যাগ প্রদান কার্যক্রমের প্রস্তুতিমূলক আন্তঃমন্ত্রণালয় সভায় প্রতিমন্ত্রী এসব কথা বলেন।
প্রতিমন্ত্রী বলেন, দেশের প্রাথমিক শিক্ষার্থীদের জন্য ইউনিফর্ম, স্কুল ব্যাগ, স্কুলে যাওয়ার উপযোগী জুতা ও মোজা সরবরাহের লক্ষ্যে সরকার একটি বৃহৎ কর্মপরিকল্পনা গ্রহণ করেছে। এর প্রথম ধাপ হিসেবে কয়েক লাখ শিক্ষার্থীকে অন্তর্ভুক্ত করে পাইলট কর্মসূচি বাস্তবায়ন করা হবে।
প্রতিমন্ত্রী জানান, বস্ত্র ও পাট মন্ত্রণালয় এ কর্মসূচির অংশ হিসেবে ৫ লাখ পাটের স্কুল ব্যাগ সরবরাহে সহযোগিতা করবে। একই সঙ্গে স্থানীয় সরকার, পল্লী উন্নয়ন ও সমবায় মন্ত্রণালয় উপজেলা ও স্থানীয় পর্যায়ে কর্মসূচির বাস্তবায়ন এবং দ্রুত শিক্ষার্থীদের কাছে সামগ্রী পৌঁছে দেওয়ার ক্ষেত্রে সার্বিক সহায়তা প্রদান করবে।
প্রতিমন্ত্রী আরো বলেন, সরকারের প্রথম ১৮০ দিন পূর্ণ হওয়ার আগেই দেশব্যাপী এই পাইলট কর্মসূচি শুরু করতে সক্ষম হবো। প্রধানমন্ত্রী তারেক রহমান এ কর্মসূচির আনুষ্ঠানিক উদ্বোধন করবেন। প্রাথমিক পর্যায়ে লক্ষাধিক শিক্ষার্থীকে অন্তর্ভুক্ত করা হবে এবং পর্যায়ক্রমে জুলাই, আগস্ট, সেপ্টেম্বর ও অক্টোবর মাসে চার লক্ষাধিক শিক্ষার্থীর কাছে ইউনিফর্ম, স্কুল ব্যাগ, জুতা ও মোজা পৌঁছে দেওয়া হবে।
ববি হাজ্জাজ বলেন, পাইলট কর্মসূচির সফল বাস্তবায়নের ভিত্তিতে আগামী বছর আরও বৃহৎ পরিসরে কর্মসূচি সম্প্রসারণ করা হবে। পিইডিপি-৫-এর আওতায় বাংলাদেশের প্রাথমিক শিক্ষা ব্যবস্থায় একটি যুগান্তকারী পরিবর্তন আনার পরিকল্পনা রয়েছে। প্রধানমন্ত্রী তারেক রহমানের নেতৃত্বে দেশের প্রাথমিক শিক্ষার সার্বিক মানোন্নয়নে সরকার বদ্ধপরিকর। তিনি বস্ত্র ও পাট মন্ত্রণালয় এবং এলজিআরডি মন্ত্রণালয়কে আন্তরিক ধন্যবাদ জানান। শিক্ষার উন্নয়নকে জাতীয় অগ্রাধিকারে পরিণত করতে সরকারের বিভিন্ন মন্ত্রণালয় সম্মিলিতভাবে কাজ করছে। কারণ শিক্ষার্থীদের জন্য একটি উন্নত শিক্ষাবান্ধব পরিবেশ নিশ্চিত করাই আগামী দিনের সমৃদ্ধ বাংলাদেশ গঠনের ভিত্তি।
এ সময় স্থানীয় সরকার পল্লী উন্নয়ন ও সমবায় প্রতিমন্ত্রী মীর শাহে আলম, বস্ত্র ও পাট প্রতিমন্ত্রী মোঃ শরীফুল আলম, প্রাথমিক ও গণশিক্ষা মন্ত্রণালয়ের সচিব, বস্ত্র ও পাট মন্ত্রণালয়ের সচিবসহ অন্যান্য কর্মকর্তা উপস্থিত ছিলেন। 

#
 তানভীর/কামরুজ্জামান/বিবেকানন্দ/মোশারফ/লিখন/২০২৬/১৬৩০.ঘণ্টা 



Handout										Number :4265

State Minister for Foreign Affairs seeks TIKA's Cooperation

Dhaka, 8 June: 

The State Minister for Foreign Affairs  met a high-level delegation from the Turkish Cooperation and Coordination Agency (TİKA) today to discuss expanding bilateral development cooperation. The delegation was led by Dr. Ali Ercan, the Vice President of TİKA, who is currently on an official visit to Bangladesh from June 7–10, 2026.

During the meeting, the State Minister sought TİKA’s specialized cooperation in implementing educational initiatives for homeless street children, alongside building sustainable climate resilience in vulnerable regions. TİKA has been actively implementing sustainable socioeconomic and humanitarian projects across Bangladesh since 2014.

Acknowledging Bangladesh's climate vulnerabilities, Dr. Ali Ercan recommended a high-level Bangladeshi participation in the upcoming UN Climate Change Conference (COP), which will be hosted by Türkiye. He reaffirmed TİKA's ongoing commitment to supporting Bangladesh's national development priorities, particularly in critical sectors such as education, disaster management, and capacity building.

Both sides expressed optimism that this meeting will further strengthen the longstanding ties between Bangladesh and Türkiye, paving the way for impactful, future-focused institutional collaborations.


#

নাগরিক সেবার দীর্ঘসূত্রতা ও প্রসাসনিক অব্যবস্থাপনায় অসন্তোষ ভূমি প্রতিমন্ত্রীর

ঢাকা, ২৫ জ্যৈষ্ঠ (৮ জুন): 
সাভারের আমিনবাজার সহকারী কমিশনার (ভূমি) কার্যালয়ে ভূমি অফিস আকস্মিক পরিদর্শনে গিয়ে কর্মকর্তা-কর্মচারীদের অনুপস্থিতি, নাগরিক সেবায় দীর্ঘসূত্রতা ও প্রশাসনিক অব্যবস্থাপনা দেখে অসন্তোষ প্রকাশ করেছেন ভূমি প্রতিমন্ত্রী মীর মোহাম্মদ হেলাল উদ্দীন।
আজ প্রতিমন্ত্রী ঢাকার সাভারের আমিনবাজার সহকারী কমিশনার (ভূমি) অফিসের কর্মকর্তা-কর্মচারীদের অনুপস্থিতিতে, সেবার মান এবং সামগ্রিক প্রশাসনিক কার্যক্রমে অনিয়ম ও দায়িত্বে অবহেলার চিত্র দেখতে পান।
পরিদর্শনকালে ভূমি প্রতিমন্ত্রী বলেন, শুধু সময়মতো অফিসে উপস্থিত থাকাই যথেষ্ট নয়, নাগরিকদের দ্রুত, স্বচ্ছ ও মানসম্মত সেবা নিশ্চিত করা প্রশাসনের মূল দায়িত্ব। জনগণের ভোগান্তি কোনোভাবেই বরদাশত করা হবে না বলে সংশ্লিষ্টদের সতর্ক করেন তিনি। পরিদর্শনকালে ভূমি অফিসের বাইরে অপেক্ষমাণ সেবাপ্রার্থীদের সাথে কথা বলেন তিনি। সেবাপ্রার্থীদের নাগরিক সেবায় দীর্ঘসূত্রতা ও ভোগান্তির বিষয়ে অসন্তোষ প্রকাশ করে দ্রুত কার্যকর ব্যবস্থা নেওয়ার নির্দেশ দেন প্রতিমন্ত্রী।
নামজারি (মিউটেশন) ও অন্যান্য ডিজিটাল সেবা সংক্রান্ত কাজে দীর্ঘসূত্রতার কারণ জানতে চাইলে সংশ্লিষ্ট কর্মকর্তারা প্রতিমন্ত্রীকে জানান যে, দীর্ঘদিন ধরে সার্ভারজনিত সমস্যার কারণে মিউটেশন কার্যক্রম স্বাভাবিকভাবে পরিচালনা করা সম্ভব হচ্ছে না। বিষয়টি অত্যন্ত গুরুত্বের সাথে নিয়ে সার্ভার ব্যবস্থাপনার দায়িত্বে থাকা সংশ্লিষ্টদের বিরুদ্ধে কারণ দর্শানোর জন্য নির্দেশ দেন প্রতিমন্ত্রী। এছাড়া তথ্যকেন্দ্রকে আরো কার্যকর ও জনবান্ধব করতে সেখানে নির্দিষ্ট জনবল নিয়োগের নির্দেশও দেন তিনি।
পরিদর্শন শেষে ভূমি সেবার মানোন্নয়ন, প্রাতিষ্ঠানিক জবাবদিহি বৃদ্ধি এবং জনগণের ভোগান্তি লাঘবে দ্রুত ও কঠোর ব্যবস্থা গ্রহণের ওপর বিশেষ গুরুত্বারোপ করেন প্রতিমন্ত্রী।
#

নৈতিক মনোবল বৃদ্ধির মাধ্যমে পুলিশ বাহিনীকে আরো জনবান্ধব করা হচ্ছে 
                                                                             ---স্বরাষ্ট্রমন্ত্রী
ঢাকা, ২৫ জ্যৈষ্ঠ (৮ জুন): 
স্বরাষ্ট্রমন্ত্রী সালাহউদ্দিন আহমদ বলেছেন, বর্তমান সরকার ‘শিষ্টের পালন ও দুষ্টের দমন’ এবং ‘পুরস্কার ও তিরস্কার’ (Reward and Punishment) নীতিতে গভীরভাবে বিশ্বাসী। এই নীতির আলোকে নৈতিক মনোবল বৃদ্ধির মাধ্যমে পুলিশ বাহিনীকে আরো সেবামুখী ও জনবান্ধব করতে বর্তমান সরকার নিরলসভাবে কাজ করে যাচ্ছে। ভালো কাজের স্বীকৃতি ও মন্দ কাজের জন্য তিরস্কারের এই প্রক্রিয়া পুলিশ বাহিনীর প্রতিটি সদস্যকে আরো বেশি কর্তব্যপরায়ণ, আন্তরিক ও ন্যায়নিষ্ঠ হতে অনুপ্রাণিত করবে।
মন্ত্রী আজ বাংলাদেশ সচিবালয়ে স্বরাষ্ট্র মন্ত্রণালয়ের সম্মেলনকক্ষে সাম্প্রতিক দেশব্যাপী তিনটি সাড়া জাগানো ঘটনায় পুলিশ সদস্যদের প্রশংসনীয় অবদান ও কৃতিত্বের স্বীকৃতিস্বরূপ পুরস্কার প্রদান অনুষ্ঠান শেষে সাংবাদিকদের ব্রিফিংকালে এসব কথা বলেন।
মন্ত্রী তিনটি বিশেষ কৃতিত্বপূর্ণ ঘটনায় সর্বমোট ১৫ জন পুলিশ সদস্যের হাতে সনদ ও আর্থিক পুরস্কার তুলে দেন। পুরস্কারপ্রাপ্ত কর্মকর্তাদের প্রত্যেককে মন্ত্রণালয়ের বিশেষ তহবিল থেকে ২০ হাজার টাকা করে আর্থিক অনুদান প্রদান করা হয় এবং ৩ জন নৌ পুলিশ সদস্যকে আইজি ব্যাজ (IG Badge) প্রদান করা হয়।
ব্রিফিংয়ে সালাহউদ্দিন আহমদ বলেন, অতীতে স্বরাষ্ট্র মন্ত্রণালয়ের সম্মেলনকক্ষে এ ধরনের অনুষ্ঠানের আয়োজন সচরাচর দেখা যায়নি। সাধারণত রাজারবাগ পুলিশ লাইন্স বা পুলিশ হেডকোয়ার্টার্সের বার্ষিক অনুষ্ঠানে এ ধরনের পদক বা ব্যাজ প্রদান করা হয়ে থাকে। তবে মাঠপর্যায়ে কর্তব্যরত পুলিশ সদস্যদের তাৎক্ষণিক মনোবল বৃদ্ধি এবং নৈতিকভাবে আরো শক্তিশালী (Morally Boost-up) করার লক্ষ্যে মন্ত্রণালয়ের পক্ষ থেকে এই বিশেষ উদ্যোগ গ্রহণ করা হয়েছে। দেশের আইনানুগ ব্যবস্থা বজায় রাখা এবং আইনের শাসন প্রতিষ্ঠার ক্ষেত্রে এটি একটি মাইলফলক হয়ে থাকবে।
সাংবাদিকদের এক প্রশ্নের জবাবে মন্ত্রী বলেন, গত ৫ই আগস্টের পর পুলিশ বাহিনীর ভাবমূর্তি নিয়ে যে সংকট তৈরি হয়েছিল, তা কাটিয়ে উঠতে বর্তমান সরকার সফল হয়েছে। পুলিশ এখন আগের চেয়ে অনেক বেশি জনবান্ধব এবং জনগণের আস্থা অর্জনে সক্ষম হয়েছে। বিগত ২০২৪ ও ২০২৫ সালের অপরাধ চিত্রের তুলনামূলক পরিসংখ্যান উল্লেখ করে তিনি জানান, বিগত বছরগুলোর তুলনায় বর্তমান সরকারের সময়ে দেশের অপরাধের হার উল্লেখযোগ্যভাবে হ্রাস পেয়েছে এবং প্রতিটি ক্যাটাগরিতে আইনশৃঙ্খলা পরিস্থিতির ব্যাপক উন্নতি ঘটেছে।
ট্রান্সপারেন্সি ইন্টারন্যাশনাল বাংলাদেশ (টিআইবি)-এর সাম্প্রতিক এক রিপোর্টের বিষয়ে মন্ত্রী বলেন, টিআইবি কোনো সরকারি সংস্থা নয় এবং তারা মাঠপর্যায়ে কোনো প্রকার তদন্ত বা জাজমেন্ট না করে শুধু পত্রিকার কাটিংয়ের ওপর ভিত্তি করে প্রতিবেদন তৈরি করে। তাই এই প্রতিবেদনের নির্ভরযোগ্যতা নিয়ে কোনো মন্তব্য করার সুযোগ নেই। তিনি বলেন, স্বরাষ্ট্র মন্ত্রণালয় জেলা পর্যায় থেকে নিয়মিত ও রুটিন ওয়ার্কের মাধ্যমে প্রকৃত অপরাধের সঠিক পরিসংখ্যান সংগ্রহ করে থাকে, যা সম্পূর্ণ সন্তোষজনক। তবে গণমাধ্যমে প্রকাশিত প্রতিটি সংবাদকেই মন্ত্রণালয় গুরুত্বের সাথে বিবেচনা করে এবং কোনো অসঙ্গতি থাকলে তা পরীক্ষা-নিরীক্ষা করা হয়।
মামলা তদন্তের ক্ষেত্রে পুলিশ কর্মকর্তাদের সরকারি বরাদ্দের সীমাবদ্ধতার কথা স্বীকার করে মন্ত্রী বলেন, বর্তমান জাতীয় আর্থিক সক্ষমতা ও বাজেটের সীমাবদ্ধতার কারণে তদন্ত বা পোস্টমর্টেমের ক্ষেত্রে যে বরাদ্দ রয়েছে তা হয়তো পর্যাপ্ত নয়। তবে ভবিষ্যতের তদন্ত কার্যক্রম, পোস্টমর্টেম ও পুলিশি টহল আরও গতিশীল করতে সরকারি বরাদ্দ বৃদ্ধির বিষয়টি মন্ত্রণালয়ের সক্রিয় বিবেচনায় রয়েছে।
বিগত সময়ে পলাতক থাকা পুলিশ কর্মকর্তাদের বিরুদ্ধে ব্যবস্থা গ্রহণ সংক্রান্ত অপর এক প্রশ্নের জবাবে স্বরাষ্ট্রমন্ত্রী স্পষ্টভাবে জানান, পলাতক বা শৃঙ্খলা ভঙ্গকারী কর্মকর্তাদের বিরুদ্ধে কোনো প্রকার অনুকম্পা দেখানো হবে না। ইতোমধ্যে আলোচিত কর্মকর্তাদের প্রত্যেকের বিরুদ্ধে নিয়ম অনুযায়ী একাধিক বিভাগীয় মামলা রুজু করা হয়েছে এবং তদন্ত প্রক্রিয়া শেষ পর্যায়ে রয়েছে। একই সাথে যাদের বিরুদ্ধে আইসিটি অ্যাক্ট বা দণ্ডবিধির অধীনে মামলা রয়েছে, তারা দেশের প্রচলিত আইন অনুযায়ী আদালতের মাধ্যমে বিচারের সম্মুখীন হবেন। অপরাধী যেই হোক, কাউকেই ছাড় দেওয়া হবে না বলে মন্ত্রী দৃঢ় প্রত্যয় ব্যক্ত করেন।
পুরস্কারের আওতায় আসা ঘটনা তিনটি হলো যথাক্রমে পল্লবী থানার রামিসা ধর্ষণ ও হত্যাকাণ্ড, দৌলতদিয়া ফেরিঘাটে নৌ পুলিশের বীরত্ব এবং মুন্সীগঞ্জের গজারিয়ায় ক্লু-লেস কিশোরী হত্যাকাণ্ড।
(১) পল্লবী থানার রামিসা ধর্ষণ ও হত্যাকাণ্ড : অত্যন্ত সংক্ষিপ্ত সময়ে এবং দ্রুততার সাথে আসামিকে গ্রেফতার, ডিএনএ টেস্ট ও পোস্টমর্টেম রিপোর্ট সম্পন্ন করা, ১৬৪ ধারায় স্বীকারোক্তিমূলক জবানবন্দি গ্রহণ এবং সফল তদন্তের মাধ্যমে আদালতকে দ্রুততম সময়ে রায় ঘোষণায় সহায়তা করার জন্য পল্লবী জোনের সহকারী পুলিশ কমিশনার মোঃ জাহিদ হোসেন এবং এসআই (নিরস্ত্র) অহিদুজ্জামানসহ মিরপুর জোনের আভিযানিক দলের মোট ৯ জন কর্মকর্তা।
(২) দৌলতদিয়া ফেরিঘাটে নৌ পুলিশের বীরত্ব : ঈদুল আজহা পরবর্তী সময়ে নিয়মিত দায়িত্ব পালনকালে দৌলতদিয়া ফেরিঘাটে নিজেদের জীবনের ঝুঁকি নিয়ে একটি যাত্রীবাহী বাসকে তাৎক্ষণিক খালি করার মাধ্যমে অন্তত ৫০ জন যাত্রীর জীবন রক্ষায় অনন্য ভূমিকা রাখার জন্য মাদারীপুরের চর জানাজাত ও কলাতলা নৌ পুলিশ ফাঁড়ির এসআই (নিরস্ত্র) মোহাম্মদ আবুজার গিফারীসহ ৩ জন নৌ পুলিশ কর্মকর্তা।
(৩) মুন্সীগঞ্জের গজারিয়ায় ক্লু-লেস কিশোরী হত্যাকাণ্ড : নদী থেকে উদ্ধার হওয়া অজ্ঞাতনামা কিশোরীর লাশের পরিচয় শনাক্তকরণসহ কোনো প্রকার ক্লু ছাড়া আধুনিক প্রযুক্তির সর্বোচ্চ ব্যবহার করে মাত্র এক দিনের মধ্যে সংঘবদ্ধ ধর্ষণ ও হত্যাকাণ্ডের রহস্য উদ্‌ঘাটন এবং ৪ জন আসামিকে গ্রেফতারপূর্বক আদালতে ১৬৪ ধারায় জবানবন্দি নিশ্চিত করার জন্য পিবিআই মুন্সীগঞ্জের এসআই (নিরস্ত্র) রনি দেবনাথসহ ৩ জন কর্মকর্তা।
অনুষ্ঠানে স্বরাষ্ট্র মন্ত্রণালয়ের সচিব (রুটিন দায়িত্ব) ড. জিয়াউদ্দিন আহমদ, পুলিশ মহাপরিদর্শক (আইজিপি) মো. আলী হোসেন ফকির, ডিএমপি কমিশনার মোসলেহ্ উদ্দিন আহমদ-সহ স্বরাষ্ট্র মন্ত্রণালয় ও পুলিশ সদর দফতরের ঊর্ধ্বতন কর্মকর্তাবৃন্দ উপস্থিত ছিলেন।
#
ফয়সল/কামরুজ্জামানমোশারফ/লিখন/২০২৬/১৬০৯ ঘণ্টা 




তথ্যবিবরণী                                                                                                         নম্বর:  ৪২৬২     
হাম রোগের সর্বশেষ প্রতিবেদন
ঢাকা, ২৫ জ্যৈষ্ঠ (৮ জুন):  
স্বাস্থ্য অধিদপ্তরের তথ্যানুযায়ী গতকাল রবিবার সকাল ৮টা থেকে আজ সোমবার সকাল ৮টা পর্যন্ত ২৪ ঘণ্টায় দেশে সন্দেহজনক হাম রোগীর সংখ্যা ১ হাজার ৯২ জন এবং নিশ্চিত হাম রোগীর সংখ্যা ৯৩ জন। ১৫ মার্চ থেকে অদ্যাবধি মোট সন্দেহজনক হাম রোগী হাসপাতালে ভর্তির সংখ্যা ৬৫ হাজার ২৩৭ জন। সন্দেহজনক হাম রোগীর মধ্যে এখন পর্যন্ত সুস্থ হয়ে হাসপাতাল ত্যাগ করেছেন ৬১ হাজার ২৭৮ জন।       
গত ২৪ ঘণ্টায় নিশ্চিত হাম রোগে মৃত্যুর সংখ্যা এক জন এবং সন্দেহজনক হাম রোগে মৃত্যুর সংখ্যা ৭ জন। গত ১৫ মার্চ হতে অদ্যাবধি মোট সন্দেহজনক হাম রোগে মৃত্যুর সংখ্যা ৫৩৬ জন এবং নিশ্চিত হাম রোগে মৃত্যুর সংখ্যা ৯২ জন। 
আজ স্বাস্থ্য অধিদপ্তরের এক সংবাদ বিজ্ঞপ্তির মাধ্যমে এসব তথ্য জানানো হয়।
#
স্বাস্থ্য অধিদপ্তর/মারুফা/মিতু/আতিক/কনক/সফি/২০২৬/১৭৩০ ঘণ্টা 

তথ্যবিবরণী                                                                                                              নম্বর: ৪২৬১
২০২৭ সালের হজের রোডম্যাপ প্রকাশ
 চলতি বছরের ২৬ সেপ্টেম্বরের মধ্যে শেষ করতে হবে হজযাত্রী নিবন্ধন

ঢাকা, ২৫ জ্যৈষ্ঠ (৮ জুন):
ধর্ম বিষয়ক মন্ত্রণালয় ২০২৭ সালের (হিজরি ১৪৪৮) হজের রোডম্যাপ প্রকাশ করেছে। গতকাল মন্ত্রণালয়ের হজ-১ শাখা হতে এ রোডম্যাপ প্রকাশ করা হয়।
গত ২৯ মে সৌদি হজ ও উমরাহ মন্ত্রণালয় সৌদি আরবের জেদ্দায় এক অনাড়ম্বর অনুষ্ঠানের মাধ্যমে ২০২৭ সালের হজ কার্যক্রমের সময়সূচি ঘোষণা করে এবং বিভিন্ন দেশের ধর্ম বিষয়ক মন্ত্রীদের নিকট হস্তান্তর করা হয়। ধর্মমন্ত্রী কাজী শাহ মোফাজ্জাল হোসাইন (কায়কোবাদ) আমন্ত্রিত অতিথি হিসেবে এ অনুষ্ঠানে অংশগ্রহণ করেন এবং সৌদি হজ ও উমরাহ মন্ত্রণালয়ের সহকারী মন্ত্রী ড. আল হাসান বিন ইয়াহইয়া আল মানাখরাহ তাঁর নিকট আনুষ্ঠানিকভাবে হজের রোডম্যাপ হস্তান্তর করেন।
রোডম্যাপ অনুসারে, চলতি বছরের ২৬ সেপ্টেম্বরের মধ্যে শেষ করতে হবে হজযাত্রী নিবন্ধন কার্যক্রম এবং ৮ নভেম্বর স্বাক্ষরিত হবে দ্বিপাক্ষিক হজচুক্তি। ২০২৭ সালের ২৮ জানুয়ারি থেকে হজ ভিসা ইস্যু শুরু হবে  এবং ৮ এপ্রিল শুরু হবে হজ ফ্লাইট। চাঁদ দেখা সাপেক্ষে ১৫ মে (০৯ জিলহজ্ব) অনুষ্ঠিত হবে ২০২৭ সালের হজ।
এছাড়া, সৌদি প্রান্তের খরচের অর্থ নুসুক মাসার প্লাটফর্মের ই-ওয়ালেটে সরাসরি স্থানান্তর কার্যক্রম চলবে এবছরের ১৫ জুলাই থেকে ২৪ ডিসেম্বর পর্যন্ত। নুসুক মাসারের মাধ্যমে সামগ্রিক সেবা প্যাকেজ (তাঁবু, সার্ভিস প্যাকেজ, মক্কা ও মদিনায় হোটেল, ক্যাটারিং ও পরিবহন সেবা) গ্রহণের নিমিত্ত চুক্তি স্বাক্ষর শুরু হবে ২০২৬ সালের ২৯ জুলাই এবং তা শেষ হবে ২০২৭ সালের ২৩ জানুয়ারি। হজযাত্রীদের ডাটা নুসুক মাসার সিস্টেমে আপলোড করতে হবে ১৪ আগস্ট ২০২৬ হতে ২৮ জানুয়ারি ২০২৭ এর মধ্যে। হজযাত্রী পরিবহনকারী এয়ারলাইন্সের সাথে চুক্তি স্বাক্ষর ও নুসুক মাসারে ডকুমেন্টেশন সম্পন্ন করতে হবে চলতি বছরের ২৯ জুলাই হতে ৮ নভেম্বরের মধ্যে। 
ঘোষিত এ রোডম্যাপ অনুযায়ী হজের কার্যক্রম সম্পন্ন করার জন্য সংশ্লিষ্টদেরকে অনুরোধ জানিয়েছে ধর্ম বিষয়ক  মন্ত্রণালয়।
#
আবুবকর/মারুফা/মিতু/আতিক/সাঈদা/কনক/কামাল/২০২৬/১৪৫০ ঘণ্টা
 


তথ্যবিবরণী                                                                                                      নম্বর: ৪২৬০
স্থানীয় সরকার, পল্লী উন্নয়ন ও সমবায় মন্ত্রীর গন্ধর্বপুর পানি শোধনাগার প্ল্যান্ট পরিদর্শন 

ঢাকা, ২৫ জ্যৈষ্ঠ (৮জুন):
	স্থানীয় সরকার, পল্লী উন্নয়ন ও সমবায় মন্ত্রী মির্জা ফখরুল ইসলাম আলমগীর আজ রাজধানীর নিরাপদ ও টেকসই পানি সরবরাহ নিশ্চিত করতে নারায়ণগঞ্জের রূপগঞ্জে নির্মাণাধীন গন্ধর্বপুর পানি শোধনাগার প্ল্যান্ট পরিদর্শন করেছেন ।
	ঢাকা ওয়াসা কর্তৃক বাস্তবায়নাধীন ‘ঢাকা এনভায়রনমেন্টালি সাসটেইনেবল ওয়াটার সাপ্লাই প্রকল্প’-এর আওতায় নির্মিতব্য প্ল্যান্ট পরিদর্শনকালে মন্ত্রী প্রকল্পের সার্বিক অগ্রগতি ঘুরে দেখেন এবং সংশ্লিষ্ট কর্মকর্তা-কর্মচারীদের সাথে মতবিনিময় করেন। এসময় তিনি প্রকল্পের অবশিষ্ট কাজ আগামী এক বছরের মধ্যে সম্পন্ন করার নির্দেশ প্রদান করেন।
	মন্ত্রী বলেন, নগরবাসীর সুস্বাস্থ্য ও পরিবেশ সুরক্ষায় কার্যকর ও আধুনিক পানি ব্যবস্থাপনা অত্যন্ত গুরুত্বপূর্ণ। এ লক্ষ্যে সর্বোচ্চ মানের সেবা নিশ্চিত করতে সংশ্লিষ্টদের পেশাদারিত্ব, জবাবদিহি ও দক্ষতার সঙ্গে দায়িত্ব পালনের আহ্বান জানান তিনি।
	রাজধানীবাসীর দীর্ঘদিনের পানি সংকটের টেকসই সমাধানে ভূ-উপরিস্থ পানির ব্যবহার আরও বাড়ানোর ওপর গুরুত্বারোপ করে মন্ত্রী বলেন, দেশের পানিসম্পদের সর্বোত্তম ব্যবহার নিশ্চিত করতে ভূগর্ভস্থ পানির ওপর নির্ভরতা কমিয়ে ভূ-উপরিস্থ পানির ব্যবহার বৃদ্ধি করা প্রয়োজন। এতে একদিকে যেমন পরিবেশের ভারসাম্য রক্ষা পাবে, অন্যদিকে ভবিষ্যৎ প্রজন্মের জন্য পানিসম্পদ সংরক্ষণও সহজ হবে।
	পরিদর্শন শেষে অনুষ্ঠিত মতবিনিময় সভায় স্থানীয় সরকার বিভাগের সচিব, ঢাকা ওয়াসার ব্যবস্থাপনা পরিচালক এবং গন্ধর্বপুর পানি শোধনাগার প্ল্যান্টের ঊর্ধ্বতন কর্মকর্তারা উপস্থিত ছিলেন। তারা প্রকল্পের বর্তমান অগ্রগতি, ভবিষ্যৎ কর্মপরিকল্পনা এবং সেবার মানোন্নয়নে গৃহীত বিভিন্ন উদ্যোগ সম্পর্কে মন্ত্রীকে অবহিত করেন।
	উল্লেখ্য, গন্ধর্বপুর পানি শোধনাগার এর প্রথম ফেজ থেকে দৈনিক ৫০ কোটি লিটার পানি এবং দ্বিতীয় ফেজ থেকেও সমপরিমাণ পানি দৈনিক রাজধানীতে সরবরাহ করা হবে।
#
চয়ন/মারুফা/মিতু/আতিক/সাঈদা/কনক/জোহরা/২০২৬/১৪৩৫ঘণ্টা


আজ বিকাল পাঁচটার আগে প্রচার করা নিষেধ
তথ্যবিবরণী                                                                               	                             নম্বর: ৪২৫৯
বিশ্ব অ্যাক্রেডিটেশন দিবসে প্রধানমন্ত্রীর বাণী
ঢাকা, ২৫ জ্যৈষ্ঠ (৮ জুন):

প্রধানমন্ত্রী তারেক রহমান আগামীকাল বিশ্ব অ্যাক্রেডিটেশন দিবস ২০২৬ উপলক্ষ্যে নিম্নোল্লিখিত বাণী প্রদান করেছেন:  
‘‘বিশ্ব অ্যাক্রেডিটেশন দিবস প্রতিবছর আমাদের প্রাত্যহিক জীবনের পণ্য ও সেবার নিরাপত্তা, গুণগত মান এবং আস্থার গুরুত্ব স্মরণ করিয়ে দেয়। ইন্টারন্যাশনাল অ্যাক্রেডিটেশন ফোরাম (আইএএফ) এবং ইন্টারন্যাশনাল ল্যাবরেটরি অ্যাক্রেডিটেশন কো-অপারেশন (আইএলএসি) প্রতিবছর ৯ জুন বিশ্ব অ্যাক্রেডিটেশন দিবস হিসেবে পালন করে। দিবসটির এ বছরের প্রতিপাদ্য, ‘Innovation, Trust and Sustainability: The Power of Accreditation,’ অত্যন্ত গুরুত্বপূর্ণ ও সময়োপযোগী। বর্তমান বিশ্বে উদ্ভাবন, আস্থা এবং টেকসই উন্নয়ন একে অপরের সঙ্গে ঘনিষ্ঠভাবে সম্পর্কযুক্ত এবং অর্থনৈতিক অগ্রগতির অন্যতম ভিত্তি। এ প্রেক্ষাপটে শিল্প মন্ত্রণালয়ের অধীন বাংলাদেশ অ্যাক্রেডিটেশন বোর্ড (বিএবি) কর্তৃক বিশ্ব অ্যাক্রিডিটেশন দিবস ২০২৬ উদ্‌যাপনের উদ্যোগ সময়োপযোগী।
বর্তমানে ভোক্তারা আগের চেয়ে অনেক বেশি সচেতন। তারা শুধু পণ্যের গুণগত মানই নয়, বরং উৎপাদনের নৈতিকতা, সামাজিক দায়িত্ববোধ এবং পরিবেশের ওপর এর প্রভাবও বিবেচেনায় নেন। তাই আন্তর্জাতিক বাজারে প্রতিযোগিতায় টিকে থাকতে হলে আমাদের উদ্ভাবনী ও টেকসই উৎপাদন পদ্ধতি গ্রহণ করা জরুরি।
অ্যাক্রেডিটেশন একটি আন্তর্জাতিকভাবে স্বীকৃত মান নিশ্চিতকরণ ব্যবস্থা, যা নির্দিষ্ট মানদণ্ডের ভিত্তিতে পণ্য ও সেবার গুণগত মান যাচাই করে। অ্যাক্রেডিটেশন কেবল একটি সনদ বা স্বীকৃতি নয়, এটি দেশের শিল্পখাতকে বৈশ্বিক প্রতিযোগিতায় টিকিয়ে রাখার একটি শক্তিশালী হাতিয়ার। এর মাধ্যমে বিএবি বাংলাদেশের পণ্য ও সেবাকে বিশ্ববাজারে আরও গ্রহণযোগ্য ও বিশ্বাসযোগ্য করে তুলছে। এ পর্যন্ত বিএবি দেশে ১৬৮টি সরকারি, বেসরকারি ও বহুজাতিক প্রতিষ্ঠানকে অ্যাক্রেডিটেশন সনদ প্রদান করেছে। বর্তমানে পাঁচটি ক্ষেত্রভিত্তিক স্কিমের  মাধ্যমে এ কার্যক্রম পরিচালিত হচ্ছে, যা আন্তর্জাতিক মানদণ্ড অনুসরণ করে বাস্তবায়ন করা হচ্ছে।
আমি আশা করি, ‘বিশ্ব আ্যাক্রেডিটেশন দিবস ২০২৬’ দেশের মান অবকাঠামোকে আরও শক্তিশালী করবে এবং উদ্ভাবন ও টেকসই উন্নয়নের অগ্রযাত্রাকে আরও ত্বরান্বিত করবে।
আমি ‘বিশ্ব অ্যাক্রেডিটেশন দিবস ২০২৬’-এর সার্বিক সাফল্য কামনা করছি।’’
#
শাহরিয়ার/মারুফা/মিতু/আতিক/সাঈদা/কনক/কামাল/২০২৬/১০১০ ঘণ্টা

আজ বিকাল পাঁচটার আগে প্রচার করা নিষেধ 

